
Gjuha e lehtë 

 

Zgjedhjet e Përgjithshme në Republikën e Kosovës 2025 

 

 

 

Udhëzime 

 

 

 

 

 

 

 



                                                            

 Çfarë janë zgjedhjet e përgjithshme? 
 

09 
Shkurt 
2025 

Voto √ 
 

Zgjedhjet për Kuvendin e Kosovës do të 
mbahen  të dielën më datë 09.02.2025. 
 
 
Ju do të votoni personat që dëshironi të 
udhëheqin Kosovën. 
 
 
 
 
 
 

 Zgjedhjet në Republikën e Kosovës 
 

 Partia politike që fiton në zgjedhjet e 
përgjithshme të Kuvendit të Kosovës e 
udhëheq qeverinë për 4 vite.  
 
 
 
Kryeministri është kandidati i përzgjedhur i 
partisë politike i cili udhëheq Qeverinë e 
Kosovës. 
 
 
 
 
 
 



 Pse vota ime është e rëndësishme? 
 

 

 
Është mundësia juaj që të përzgjidhni se kush 
janë njerëzit më të mirë për të vendosur për 
Kosovën. 
 
 
Nga këto zgjedhje merren vendimet për 
ligjet, taksat, përfitimet tuaja e gjykata. 
 
 
Ju do të zgjidhni se kush do të flet për juve 
dhe të drejtat tuaja. 
 
 
 
 

 Qendra e Votimit 

 
 

 
Qendra e votimit është vendi ku ju shkoni për 
të votuar për zgjedhje.  
 
 
Ju duhet të shikoni se ku e keni qendrën e 
votimit duke u orientuar në ueb faqen 
kryesore të KQZ në këtë link  http://qv.kqz-
ks.org 
 
 
Në këtë link duhet të shënoni numrin 
personal dhe datë e lindjes dhe pas kësaj do 
të shfaqet qendra e votimit të tuaj. 

http://qv.kqz-ks.org/
http://qv.kqz-ks.org/


 
 Mënyra e votimit fizik 
 
 
 
 
 
 
 
 
 
 
 
 
 
 
 
 

 

 

Qendrat e votimit hapen në orën 07:00 dhe 

mbyllen në orën 19:00 të dielën më datë 

09.02.2025 

 

 

Shkoni në qendrën e votimit për të votuar 

brenda kësaj periudhe kohore në qendrën 

tuaj të votimit.  

 

 

 

Në dyert e qendrave të votimit janë të 

shënuara shkronjat e para të mbiemrit. Ju do 

të gjeni shkronjën e parë të mbiemrit tuaj. 

 
 
 
 
 
 
 
 

 

 

 

 

 



 
 

 
 
 
           

 
 
 
 
 

    Merrni me vete letërnjoftimin tuaj. 

 

 

Kur të arrini aty stafi do t’ju kërkojë emrin, 

mbiemrin dhe letërnjoftimin për të 

vërtetuar nëse jeni të regjistruar në qendër 

të votimit dhe më pas do të nënshkruheni.  

 

Stafi do t’ju jep fletëvotimin dhe ju     

orienton në kabinën e votimit.  

1. Në anën e majtë të fletëvotimit janë të 

renditura subjektet politike. 

 

2.  Zgjidhni vetëm një subjekt politik. 

Shenjëzoni me tik √ subjektin tuaj që 

doni të përzgjidhni. 

 
 

 

 



 

3. Në anën e djathtë, mund të votoni deri 

në dhjetë kandidatë duke shenjëzuar 

me tik √ 10 numrat e kandidatëve për 

deputetë.  

 

4. Pasi të plotësoni fletëvotimin: Paloseni 

fletëvotimin, vendoseni brenda zarfit 

dhe mbylleni zarfin. 

 
5. Mos shkruani asgjë mbi zarf!  

 

 

Pasi të votoni, i mbyllni letrat tri herë dhe 
më pas i futni në kutitë e votimit. 
 
 
 
Nëse keni nevojë për ndihmë kërkoni nga 
stafi i qendrës së votimit. 

 
 

 

 
 

 

 



 


